Jafnréttisáætlun fyrir Höfðahrepp.

Markmið jafnréttisáætlunarinnar er að stuðla að jafnri þátttöku kvenna og karla á öllum sviðum samfélagsins.

Hlutverk hennar er að samþætta jafnréttismálin öðrum málefnum sveitarfélagsins.

Verksvið jafnréttisnefndar

1. Hlutverk nefndarinnar er að fylgjast með að lögum og reglum stjórnvalda varðandi jafna stöðu kynjanna sé framfylgt.

2. Fylgja eftir jafnréttisáætlun

3. Sjá um að jafnréttisáætlunin sé kynnt í stofnunum og fyrirtækjum í bænum og þau hvött til að hafa hana að leiðarljósi.

4. Taka við málum til umsagnar frá sveitarstjórnum um málefni sem hana varðar.

Nefndir og ráð

Stefnt verði að kynblöndun allra nefnda á vegum sveitarfélagsins, þannig að sjónarmið kvenna komist að í þeim málaflokkum sem hingað til hafa verið að mestu í höndum karla (hafnarnefnd, byggingarnefnd o.sv.frv.) og sjónarmið karla komist að í málefnum sem oftast hafa verið í höndum kvenna (skólanefnd, félagsmálaráð o.sv.frv.)

Fjárhagsáætlanir

Við gerð fjárhagsáætlana skal gæta þess að ekki halli á annað kynið í þeim aðgerðum sem sveitarfélagið leggur fjármuni í, svo sem til íþróttamála, atvinnumála og félagsmála.  Þó með þeirri undantekningu að aukna atvinnustarfsemi kvenna megi styðja sérstaklega meðan hallar á konur í atvinnumálum.  

Námskeið

Leitað verði samvinnu við jafnréttisráðgjafa og aðra fagaðila við að standa fyrir eða stuðla að námskeiðum sem stefna að því að jafna stöðu kynjanna, auka þekkingu á séreinkennum og mismunun og bæta samskipti kynjanna.  Sem dæmi um slík námskeið má nefna:

· Námskeið um jafnréttismál fyrir starfsmenn sveitarfélaga t.d. sveitarstjórnir og nefndir, á vegum sveitarfélaganna.

· Námskeið um samskipti og samvinnu innan fjölskyldunnar

· Námskeið/ fræðslufundi um jafnréttismál og stöðu kynjanna í samvinnu við ýmsa aðila svo sem skóla, félög og félagasamtök

Auglýsingar og ráðningar

1. Við gerð starfsauglýsinga skal þess gætt að hafa bæði kynin í huga, en heimilt er að auglýsa sérstaklega eftir öðru kyninu í störf þar sem hitt kynið er í meirihluta.

2. Jafnréttissjónarmið verði höfð til hliðsjónar við stöðuveitingar.

Starfsaðstæður og staða fjölskyldunnar

1. Við úthlutun verkefna skal þess gætt að kynjum sé ekki mismunað. Það telst þó ekki mismunun að taka sérstakt tillit til  kvenna vegna þungunar og barnsburðar.

2. Starfsfólk sveitarfélagsins skal eiga kost á sveigjanlegum vinnutíma, hlutastörfum eða annari hagræðingu vinnutíma þar sem því verður við komið, til að auðvelda starfsfólki að samræma fjölskylduábyrgð og ábyrgð í starfi.  Konum og körlum skal einnig gert kleift að minnka við sig vinnu tímabundið til að axla fjölskylduábyrgð, svo sem umönnun barna og sjúkra fjölskyldumeðlima.
3. Stutt verði við dagvistun í heimahúsum til að auka dagvistunarþjónustu vegna yngstu barnanna, m.a. með námskeiðum fyrir dagmæður og ýta þannig undir að fleiri hæfir aðilar taki að sér slík störf. 

(sbr. Reglugerð um daggæslu barna í heimahúsum.nr.198/1992, 4.gr. “Sveitarfélög bera ábyrgð á því að haldin séu námskeið fyrir dagmæður sem sé skilyrði þess að leyfi sé veitt…”).

4. Karlar í föstu starfi hjá sveitarfélaginu eigi rétt á 2.vikna fæðingarorlofi í tengslum við fæðingu barns, óháð fæðingarorlofi móður.

Gildistími

Áætlun þessi tekur gildi 1. janúar 1999 og gildir í fjögur ár.  Hún verði endurskoðuð í síðasta lagi tveimur árum eftir gildistöku.

Skagaströnd, 1. október 1998

